
 

 

 

 

 

 

 

 

 

 

 

 

 

 

 

 

 

 

 

 

 

²Ûë Ñ³Ù³ñáõÙ.   

 ¸ñí³·Ý»ñ î³ÐáõÛëÇ ÏÛ³ÝùÇó 

 î»ñ Þ³í³ñß ù³Ñ³Ý³ êÇÙáÝÛ³ÝÇ ù³ñá½Á 

 ì³½·»Ý í»Ñ³÷³éÁª Ù³ÝÏ³í³ñÅ  

 Ø»Í ä³ÑùÇ ËáñÑñ¹áí  

 

 

  

î³íáõßÇ Ã»ÙÇ ¿É. å³ñµ»ñ³Ï³Ý 

 



 

 

 

 

 

 

 

 

 

 

 

 

 

 

 

 

 

 

 

 

 

 

Մարտի 7-ին Տավուշի թեմի 

առաջնորդարանում Տ. Բագրատ 

եպս. Գալստանյանը հանդիպեց 

մարզային, տարածքային և հա-

սարակական կազմակերպու-

թյունների ներկայացուցիչների 

հետ: Խնդրո առարկան համայն-

քային խնդիրների քննարկման 

համար    ընդհանուր    հարթակի  

 

  ØÆæÐ²Ø²ÚÜø²ÚÆÜ 

øÜÜ²ðÎàôØ 

²è²æÜàð¸²ð²ÜàôØ 

ձևավորումն էր: Այս հանդիպումը կոչված էր նպաստելու միասնական գոր-

ծունեությանը՝ ի շահ տարածաշրջանում բնակվող ընտանիքների: Որոշում 

ընդունվեց ամենամսյա հանդիպումներ կազմակերպել, հընթացս որոնց 

կներկայացվեն առաջարկներ, կքննարկվեն հետագա անելիքները: 

 

ø²ðà¼ ¸ð²ÊîÆò 

²ðî²øêØ²Ü 

Ø²êÆÜ.             

Ææºì²Ü,       

 

ø²ðà¼ ²Ü²è²Î 

àð¸àô ìºð²¸²ðÒÆ 

Ø²êÆÜ.                  
´ºð¸,         

 

ø²ðà¼ ²ÜÆð²ì 

îÜîºêÆ           
Ø²êÆÜ.                  

¸ÆÈÆæ²Ü,         

 

https://www.facebook.com/tahuys/videos/555058715006302/
https://www.facebook.com/tahuys/videos/303606683662903/
https://www.facebook.com/tahuys/videos/2204870922891922/
https://www.facebook.com/tahuys/videos/555058715006302/
https://www.facebook.com/tahuys/videos/303606683662903/?t=
https://www.facebook.com/tahuys/videos/2204870922891922/
https://www.facebook.com/tahuys/videos/555058715006302/
https://www.facebook.com/tahuys/videos/2204870922891922/
https://www.facebook.com/tahuys/videos/303606683662903/


 

 

 

 

 

 

 

 

 

 

 

 

 

 

 

 

 

  

 

  

  

 

 

 

Մարտի 4-ին սկսվեց Մեծ Պահքը: Ձե-

վավորված ավանդույթի համաձայն, նա-

խապես կազմված ժամանակացույցին 

հետևելով, Տավուշի թեմի հոգևորական-

ները միաբանվում են այս կամ այն եկե-

ղեցում հավատավոր ժողովրդի հետ մի-

ասին աղոթելու և զրուցելու համար: Ա-

ռավոտյան կատարվում է Արևագալի, 

իսկ երեկոյան՝ Խաղաղական ու Հան-

գըստյան ժամերգություն:   

Աղոթական առաջին հանդիպումն Ի-

ջևանի Սբ. Ներսես Շնորհալի առաջնոր-

դանիստ եկեղեցում էր, ապա Գոշավան-

քում, Հաղարծնի վանքում, Իջևանի Սբ. 

Ամենափրկիչ, Նոյեմբերյանի Սբ. Սար-

գիս, Դիլիջանի Սբ. Խաչ եկեղեցիներում: 

Հաղթանակի Սբ. Անդրեաս եկեղեցում 

ժամերգությունից հետո հոգևոր հայրերը 

գյուղի երեխաների հետ ծառեր տնկեցին, 

իսկ Կողբի Սբ. Գրիգոր Լուսավորիչ եկե-

ղեցում ժամերգությանը հաջորդեց կի-

րակնօրյա դպրոցներում դասավանդող 

ուսուցիչների հետ հանդիպում-զրույցը: 

Մարտի 23-ին՝ Հովհաննես Երուսա-

ղեմացու, Հովհան Օձնեցու, Հովհան Ո-

րոտնեցու և Գրիգոր Տաթևացու տոնին 

կայացավ թեմական ուխտագնացությու-

նը դեպի Օձունի վանք, ուր պատարագ 

մատուցեց Տ. Շավարշ քհն. Սիմոնյանը: 

  ØºÌ ä²ÐøÀ î²ìàôÞÆ ÂºØàôØ 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ð²Ø²äºî²Î²Ü Þ²´²ÂúðÚ²ÎÀ î²ÐàôÚêàôØ    

Մարտի 23-ին կայացավ համապետա-

կան շաբաթօրյակը: Տավուշի թեմի տար-

բեր համայնքներում նույնպես իրակա-

նացվեցին բնության պահպանությանն ու 

մաքրությանը միտված աշխատանքներ: 

Տավուշի թեմի առաջնորդ Տ. Բագրատ 

եպս. Գալստանյանը, Տավուշի մարզպետ 

Հայկ Չոբանյանը համայնքապետերի և 

բնակիչների, Ազատամուտում՝ նաև ՊՎԾ 

պետ Դավիթ Սանասարյանի և այլ հյու-

րերի մասնակցությամբ սահմանապահ 

Բերքաբեր և Ազատամուտ համայնքնե-

րում կատարեցին ծառատունկ՝ սահմա-

նապահ հողին նոր կյանք տալով: 

ԵՊՀ ԻՄ-ի համայնքային խմբի ան-

դամները սեփական նախաձեռնությամբ 

ձեռնամուխ եղան Մակարավանքի և շըր-

ջակայքի մաքրման աշխատանքներին: 

Երիտասարդական խմբին Աչաջուր հա-

մայնքում դիմավորեցին Մակարավանքի 

հոգևոր հովիվ արժանապատիվ Տեր Ար-

շավիր քահանան և բարեշնորհ Լևոն 

սարկավագը, որոնք խմբի հետ կազմա-

կերպեցին մաքրման աշխատանքները: 

Արժանապատիվ Տեր Արամ քահա-

նայի գլխավորությամբ, Բերդի «Շանթ և 

Քրիստինե Թոբի» կիրակնօրյա դպրոցի 

ավագ խումբը իրականացրեց բարե-

կարգման աշխատանքներ Մայրի վանքի 

հարակից տարածքում: 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Երբ մենք Հիսուսին ճանա-

չեցինք, բոլորս էլ միանգամից 

վազեցինք՝ նետվելու Նրա 

գիրկը, վազեցինք Նրա ոտ-

քերի առջև՝ կատարյալ անմե-

ղությամբ ու ազնվությամբ, 

մաքուր երեխայի պես, որը 

գտավ իր Տիրոջը, որն իր 

Ծնողին տեսավ։  

 

 

 

 

 

 

Բայց կամաց-կամաց, երբ 

հասունացանք մեր հավատ-

քի մեջ, զգացինք, որ մենք սի-

րում ենք ոչ թե այդ մաքուր 

սիրով, այլ ուզում ենք Հիսու-

սին հարմարեցնել մեր կյան-

քին։ Մենք ուզում ենք, որ Նա 

միշտ մեր խնդրանքը կատա-

րի, ոչ թե մենք՝ Իր կամքը, և 

մենք հաճախ այդպես ենք 

ապրում՝ փորձելով քրիստո-

նեությունը հարմարեցնել մեր 

îºð Þ²ì²ðÞ ø²Ð²Ü² 
êÆØàÜÚ²ÜÆ   

ø²ðà¼À  
 

«Եվ արդ, որտե՞ղ փնտրեմ 

Քեզ, Տե՛ր», - այս խոսքերը 

պատկանում են սբ. Եփրեմ 

Ասորուն, որն աղաղակում էր, 

ասելով՝ Տե՛ր, որտե՞ղ փընտ-

րեմ, ինչպե՞ս հասնեմ Քեզ, 

որտե՞ղ ես Դու։ Մենք այսօր 

ուխտավորաբար Օձունի այս 

սուրբ տաճարում ենք՝ Հով-

հան Օձնեցի հայրապետի, Ե-

րուսաղեմի Հովհան հայրա-

պետի, մեր սուրբ վարդա-

պետներ Հովհան Որոտնեցու 

և Գրիգոր Տաթևացու հիշա-

տակը տոնելու, նրանց հետ 

հաղորդակից լինելու, նրանց 

սրբությանը մասնակից լինե-

լու և, Քրիստոսի կենարար 

մարմինն ու արյունը ճաշա-

կելով, հարց ուղղելու Աստ-

ծուն․ Տե՛ր, այս տաճարո՞ւմ 

ես, որևէ մի եկեղեցո՞ւմ ես, 

մեր սրտո՞ւմ ես, ամենո՞ւր 

ես... որտե՞ղ ես, որտե՞ղ 

փնտրենք Քեզ, յուրաքանչ-

յուրս ինչպե՞ս հասնենք Քեզ։  

 



 

 

 

 

 

 

  

 

 

 

 

 

 

 

 

 

 

 

 

 

կյանքին, մեր կենցաղին, մեր 

գործին։ Եվ այդ պատճառով՝ 

Եփրեմ Ասորու այն խոսքը, 

թե՝ որտե՞ղ փնտրեմ Քեզ, ա-

մեն օր հնչում է մեր շուր-

թերից, որովհետև ամեն օր 

Տիրոջն աղոթելով՝ Իր ներ-

կայության պակասն ենք ըզ-

գում, ամեն օր Տիրոջը փար-

վելով՝ այդ ջերմությունը, այդ 

քաղցրությունը, Տիրոջ ներ-

կայությունը միշտ պակաս 

ենք տեսնում։ 

 

Հրեական գեղեցիկ մի ա-

վանդույթ կա՝ աշխարհի ա-

րարչագործության մասին։ Ա-

սում է՝ ամեն անգամ, երբ Տե-

րը կանչում էր կենսատու 

սերմերին, և մոտենում էին, 

հարցնում էր յուրաքանչյու-

րին, թե՝ ի՞նչ կուզես, որ քեզ 

համար անեմ։ Առաջին սերմը, 

Տիրոջը մոտենալով, ասաց՝ 

Տե՛ր, ես թևեր եմ ուզում, որ-

պեսզի երկնքի անսահմանու-

թյան մեջ սավառնեմ, և Տերը 

նրան թռչուն ստեղծեց։ Մոտե-

ցավ երկրորդը, ասաց՝ ես էլ 

լողակներ եմ ուզում, որպես-

զի ջրերի գեղեցկությունը տե-

սնեմ։ Նրան էլ ձուկ ստեղծեց։ 

Եվ այսպես՝ հերթով մոտե-

ցան, իրենց ցանկությունները 

կատարեցին, և վերջում մո-

տեցավ ամենապարզ ու խո-

նարհ մի սերմ, և երբ Տերը 

հարցրեց՝ դո՞ւ ինչ ես ուզում, 

սերմը պատասխանեց՝ ես չեմ 

ուզում այն, ինչ որ ինձանից 

առաջ եկածները խնդրեցին․

ես կարող եմ ինձ համար և՛ 

թևեր, և՛ լողակներ, և՛ տուն, և՛ 

նավ՝ ինչ որ ուզեմ, կարող եմ 

կառուցել։ Ես միայն  մեկ  բան  



 

 

 

 

 

 

 

 

 

 

 

 

 

 

 

 

 

 

 

 

 

եմ ուզում, Տե՛ր․ ուզում եմ 

Քեզ նման լինել։ Եվ Աստված, 

ժպտալով, ստեղծեց մարդուն՝ 

Իր պատկերով ու նմանու-

թյամբ, և մարդուն դրեց իր 

ստեղծած դրախտում՝ իբրև 

իշխան ու թագավոր՝ այն վա-

յելելու համար։ Բայց մարդը 

ժամանակի ընթացքում խաբ-

վեց սատանայից և ի՛ր իսկ 

իշխանության մեջ ստրուկ 

դարձավ։ Սակայն այսօր մենք 

կոչված ենք Աստծուն գտնելու 

և դարձյալ նրան նմանվելու: 

Այս ուխտագնացությունից 

հետո, երբ մենք մեր տները 

վերադառնանք, ամեն մեկս 

նորից մեր գործին ու մեր աշ-

խատանքին լծվենք՝ ի՞նչ պի-

տի տանենք մեզ հետ․ Տիրոջը, 

որ մեր մեջ պիտի հիմա վերց-

նենք, ճաշակենք՝ դա պիտի 

տանե՞նք, Տիրոջ սերը պիտի 

տանե՞նք։ Մենք շատ հաճախ 

ենք ճանապարհ անցնում՝ ա-

ռանց իմանալու, որ Տերը մեզ 

հետ չէ։ Մեզ թվում է, թե ճա-

նաչեցինք Աստծուն, բայց կա-

րող  է  պարզվել,  որ  սխալվել  

 

ենք: Այս մասին մի առակ կա: 

Դրախտի դռների առջև կանգ-

նած հրեշտակին մարդիկ էին 

մոտենում և նա հարցնում էր՝ 

դու ո՞վ ես։ Երբ մոտենում է 

առաջին մարդը, պատասխա-

նում է՝ ես քահանա եմ եղել, և 

քառասուն տարի Քրիստոս 

եմ քարոզել։ Հարցնում է՝ իսկ 

դու Քրիստոսին ճանաչո՞ւմ 

ես: Պատասխան է տալիս, թե՝ 

ինչպե՞ս թե, Քրիստոսն իմ 

կյանքն ու իմ Աստվածն է, 

ասում է՝ լա՛վ, անցիր։ Մյուսն 

է գալիս, կրկին հարցնում է՝ 

դո՞ւ ով ես, ասում է՝ ես էլ 

աստվածաբան եմ, որ 30 

տարի Քրիստոսի մասին խո-

սել եմ մարդկանց։ Հարցնում 

է՝ իսկ դու Քրիստոսին ճանա-

չո՞ւմ ես, և սա պատասխա-

նում է՝ Քրիստոսն իմ Փրկիչն 

ու Տերն է՝ ինչպե՞ս չեմ ճանա-

չում։ Ասում է՝ անցի՛ր։ Եվ հեր-

թով այսպես գալիս-անցնում 

են, և վերջում մոտենում է խո-

նարհված, ծերացած մի տա-

տիկ։ Հարցնում է՝ դո՞ւ ով ես, և 

նա ասում է՝ ես էլ մի մեղավոր 

կին եմ, որ 30 տարի եկեղե-

ցում երգել եմ։ Ասում է՝ իսկ 

դու  Տիրոջը՝  Քրիստոսին  ճա- 

նաչո՞ւմ ես, և կինը, նայելով 

հարցնողին, ասում է՝ մեղա 

Քեզ, Տե՛ր, Քեզ ո՞վ չճանաչեց։ 

Մենք էլ այսպես ենք ապ-

րում, սիրելինե՛ր։ Շատ հա-

ճախ Քրիստոսին փնտրում 

ենք Հաղորդության սկիհի, 

Աստվածաշնչի մեջ, բայց չենք 

հասկանում, որ Քրիստոս մեր 

կողքին նստած է, մեռնող 

մարդու մեջ մեռնում է, հի-

վանդի մեջ տառապում...  

Մենք ուրիշ տեղ ենք փընտ-

րում Հիսուսին, մտածելով, որ 

Հիսուսը, գահի վրա բազմած, 

ձեռքերը բացած՝ մեզ է կան-

չում։ Ո՛չ, Հիսուսն այդպիսի 

Աստված չէ։ Հիսուսը մեր ցա-

վերին ու վշտերին հաղորդա-

կից Աստված է, գթացող Աստ-

ված է, և ամեն օր մեր միջով է 

քայլում։ Ընդամենը մնում է, 

որ մեր աչքերը բարձրացնենք, 

խոնարհվենք ու տեսնենք։ 

Մինչև չխոնարհվենք և այդ-

պես չնայենք, չենք կարող Հի-

սուսին տեսնել, և Եփրեմ Ա-

սորու խոսքերը՝ Տե՛ր, որտե՞ղ 

պիտի փնտրենք Քեզ, ամեն 

անգամ մեր կյանքի մեջ պիտի 

հնչեն՝ մեզ ցավ պատճառե-

լով,   որ   փնտրեցինք   ու   չգը- 

գտանք, աղոթեցինք ու չզգա-

ցինք, մոտեցանք բայց չհաս-

կացանք։ Իսկ Հովհաննես ա-

ռաքյալն ասում է՝ մեր ձեռ-

քերը Նրան շոշափեցին, տե-

սանք, դիպանք, զգացինք և 

պատմում ենք ձեզ այդ սիրո 

մասին (հմմտ. Ա Հովհ. 1:1-2)։ 

Այսօր, կարծես, սբ. Հովհան 

Օձնեցի հայրապետի, Գրիգոր 

Տաթևացու, Հովհան Որոտնե-

ցու և Հովհան Երուսաղեմա-

ցու շուրթերով է ասվում, որ 

մենք տեսանք, զգացինք ու 

ապրեցինք, և այդ ամենը փո-

խանցում ենք ձեզ՝ վերցրե՛ք ու 

ապրեք։  

Թող Տիրոջ ողորմությունը, 

Աստծո սերը և Սուրբ Հոգու 

հաղորդությունը մեզ՝ ամեն-

քիս առաջնորդ ու պահապան 

լինեն կանքի ընթացքում, որ 

երբեք չսասանվենք այժմ և 

հավիտյանս. ամեն։  

Մեր օրերում, երբ յուրաքանչյուրիս տրված է վայելելու ազգային 

հոգևոր վերազարթոնքի շնորհը, անհրաժեշտություն է զգացվում 

պատմության ոչ վաղ անցյալի էջերը թերթելու և նորովի վե-

րարժևորելու ու բացահայտելու դժվարին ժամանակներում հայա-

պահպանության առաքելություն ունեցող ազգային Եկեղեցու գոր-

ծունեությունը: Այս առումով՝ մեր աչքից չի կարող վրիպել Ծայ-

րագույն պատրիարք և Կաթողիկոս ամենայն հայոց, Ն.Ս.Օ.Տ.Տ. 

Վազգեն Ա Պալճյանի բազմասպա-

րեզ վաստակը: Մեր ուշադրությու-

նը հատկապես կանգ է առել Լու-

սավորչի գահի 130-րդ գահակալի 

գործունեության մի կարևոր բնա-

գավառի՝ մանկավարժության վրա, 

որի վերլուծությունը նոր լույսի տակ 

է ներկայացնում Վեհափառ հայրա-

պետին: 

Իր երկարատև մանկավարժա-

կան գործունեության ընթացքում թե՛ 

Ռումինիայում (Բուխարեստի հայ-

կական ազգային վարժարաններ. 14 

տարի) և թե՛ Հայաստանում (Էջմի-

ածնի հոգևոր ճեմարան) Կարապետ Պալճյան, որ պետք է դառնար 

Վազգեն Ա կաթողիկոս, կրթել ու դաստիարակել է բազմաթիվ ա-

շակերտներ, որոնք իրենց ազնիվ ու բեղմնավոր աշխատանքով 

նշանակալից  ներդրում  են  ունեցել  երկու  հանրապետությունների  



 

կրթական, մշակութային, հասարակական կյանքում. Վ. Վարդե-

րեսյան, Գ. Տիրացյան, Հ. Առաքելյան, Ս. Քոլանջյան: Վերջինս հայ-

րապետի մասին հետագայում գրել է. «Մանկավարժ էր ամբողջ հո-

գով, ամբողջ էությամբ:  Նա ապրում էր իր ուսուցչական աշխա-

տանքով: Եվ զարմանալի չէ, որ հետագայում, երբ նրան վիճակվեց 

Ամենայն Հայոց կաթողիկոսի գայիսոնը, նա չհրաժարվեց մանկա-

վարժական աշխատանքից»: 

Վազգեն Առաջինի մանկավարժական հայացքներն ամփոփված 

են նրա մի շարք հոդվածներում՝ «Մեր հարազատ լեզուն», «Անձ-

նավորության գաղափարի մասին», «Խոսք հայրենիքի մասին», «Բը-

նազդ և գիտակցություն», «Քրիստոնեա ըլլալ», «Մտերիմ նավակներ 

հայ ծնողներուն», և հատկապես «Խրիմյան Հայրիկ որպես մանկա-

վարժ» աշխատության մեջ: Վերջին այս գիրքը լույս է տեսել 1943 թ. 

Բուխարեստում: Լինելով 19-րդ դարի Հայոց մեծ պատրիարքի և կա-

թողիկոսի՝ Մկրտիչ Ա Խրիմյանի մանկավարժական ու հովվական 

հայացքների խոր ու համակողմանի ուսումնասիրություն՝ գրքում 

միաժամանակ երևում են հենց հեղինակի՝ Կարապետ Պալճյանի 

խիստ արժեքավոր մտքերն ու խոհերը մանկավարժության, անձի 

զարգացման ու դաստիարակության վերաբերյալ. «Մանկավարժու-

թյունը «դպրոցական գիտելիք» մը չէ միայն,- գրում է հայրապետը,- 

այլ ընկերային գիտություն մը, մարդկային ընկերությունը բարենո-

րոգելու և կատարելագործելու աշխատանքին նվիրված առաքելու-

թյուն մը, որուն կաշխատակցին հոգեբանն ու բարոյագետը, ընկե-

րաբանն ու պետական մարդը»: Միաժամանակ, հայրապետը կեր-

տել է հայ մանկավարժի կերպարը. «Մանկավարժ մարդ մըն է, որ 

գիտակցությունը ունի մարդուն և անոր կյանքին անկատարության, 

բայց միաժամանակ կհավատա անոնց բարելավման և, զինված 

գիտությամբ ու անսահման սիրով ու նվիրումով, կանցնի գործի: 

Մանկավարժը միայն դպրոցի մեջ երեխա կրթողը չէ: Մանկավարժը  



 

կրթողն է, դաստիարակողն է առհասարակ: Որովհետև միայն երե-

խան չէ, որ պետք է դաստիարակել: Դաստիարակին գործը երեխա-

յով կսկսի, բայց կանգ չի առներ երեխայության շրջանի վերջավո-

րությունը: Ավելին՝ դաստիարակչական գործին բուն նպատակը ե-

րեխայության շրջանեն անդին կգտնվի. անոր նպատակն է հասուն 

մարդոց ընկերությունը բարեփոխել»: 

Խիստ ուսանելի են մանկավարժ կաթողիկոսի մտքերը մայրենի 

լեզվի մասին. Վազգեն Ա-ն այն մշտապես համարել է ազգի գո-

յապահպանման կարևոր գոր-

ծոն, ժողովրդի հոգեկան նկա-

րագիրը պահող կենդանի ուժ, 

ժողովրդի հոգեծին որդի և նրա 

հավիտենականությունն ապա-

հովող անգնահատելի արժեք. 

«Ամեն անհատ կզգա ու կմտա-

ծե այն լեզվով, զօր կխոսի իբրև 

մայրենի լեզու: Հոգին, գիտակ-

ցությունը անկախ չեն խոսված 

լեզվեն: Այս վերջինը իր դրոշմը, 

իր գույնը, իր կաղապարները, 

իր շունչը կպարտադրե մտա-

ծումին և զգացումին: Լեզուն 

ժողովրդի մը հոգեծին որդին է, 

որ հասունության հասնելով, 

իր ծնողքը կպահե, կպահպանե 

և կառաջնորդե: Լեզուն հավիտենական ճշմարտություն է, կենդանի 

ուժ և արժեք այն իմաստով, որ կապահովե ժողովրդի մը հավի-

տենականությունը: Լեզուն կենդանի իրականություն մըն է, որ 

կյանք կառնե ժողովուրդեն և կյանք կուտա անոր, այո՛,  ան  կրնա  և 



 

մեռնիլ, բայց իր հետ կթաղե նաև այդ ժողովուրդը՝ որպես ազգային 

ամբողջություն, կթաղե նաև անոր մշակույթը»: 

2019 թ. Գարեգին Բ հայրապետի կողմից հռչակվել է Ընտանիքի 

տարի: Այս առումով հետաքրքրական է, որ Վազգեն Ա-ը պնդում էր՝ 

երեխայի կրթությունը պետք է սկսվի ընտանիքում, ծնողները պետք 

է լինեն իրենց զավակի առաջին մանկավարժը. «Պետք է ամենա-

փոքր հասակեն իսկ, ընտանիքում վարժեցնել երեխան՝ բարին գոր-

ծելու, ճշմարիտը խոսիլ, արդար դատել: Իսկ 

այդ կերպը, այդ բարին ընելու հնարավո-

րությունը պետք է ստեղծել երեխայի մեջ, 

ոչ թե միայն խրատով, «խոսքի» քարո-

զով, մտավորական միջոցներով, այլ ա-

մեն բանե վեր՝ կենդանի, գործնական 

օրինակով, կյանքի փոր-

ձով: Անձնական օրինա-

կի ուժով դաստիարակել. 

այդ կնշանակե  կյանքը 

կյանքով բարեփոխել»:  

       Այսպիսով՝ հայոց     

  մանկավարժության  

պատմությունը 20-րդ 

դարում հարստացել է ևս 

մեկ կոթողային դիմանկարով հանձինս Վազգեն Ա-ի: Նրա անձում, 

կարծես, միահյուսվել էին Հայոց եկեղեցու անցյալի դարավոր ման-

կավարժական փորձառությունը և գալիք նվաճումներն այս ոլոր-

տում: 

 ԵՊՀ Իջևանի մասնաճյուղի  

Հումանիտար գիտությունների ֆակուլտետի  
«Տարրական մանկավարժություն և մեթոդիկա» 

բաժնի 3-րդ կուրսի ուսանող 

Արարչական գեղեցկության 

Բարուրներով պարուրված, 

Ցնծություն էր համատարած 

Տիեզերքում ծավալված: 

Տոն էր, անխառն սիրո հանդես 

Եվ լույսերով շաղախված, 

Հոգեզվարթ ապրում էին 

Արարված մարդն ու Աստված: 

Ազատ կամքով, անմահ հոգով 

Եվ պատկերով Տիրական, 

Գործում էր մարդն որպես իշխան 

Արարչի հետ անվախճան: 

 

Սակայն չարիքն հոգեմռունչ, 

Անհոգնաբեկ ու դաժան, 

Արարչի և մարդու միջև 

Պատճառ դարձավ բաժանման: 

Փոթորկվել էր տիեզերքը 

Ադամական անկումից, 

Կորցրել էր իր հմայքը 

Աստվածային շնորհից: 

Եդեմական փափկությունը 

 Փոխվեց տատասկոտ երկրի, 

Աշխատանքը և ծնունդը՝ 

Հար ձգվող տառապանքի: 

 



 

Ճանապարհը վերադարձի 

Կարծես փակվել էր հավետ,  

Ո՞վ կհնչի մեղմ սրինգը 

Տուն դառնալու առհավետ: 

 

Քաղցր հուշը հրավերի 

Սիրտն ու հոգին էր պատել, 

Ադամորդու ներաշխարհը 

Ալիքվել էր՝ երկփեղկվել: 

«Հա՜յր, մեղա քեզ և երկնքին», 

Կաղաղակեմ անընդմեջ, 

«Արժանի չեմ լինել որդիդ, 

Կարգիր ծառա տանդ մեջ»: 

«Իմ որդին ես և ո՛չ օտար՝ 

Կորսված և ետ գնված, 

Մեռած էիր, կյանք ստացար  

իմ տաք գրկում հարազատ: 

 

Պատմուճանդ հագիր կրկին՝  

ոսկեհյուսված ծիրանին, 

Եվ մատանին իշխանական  

վերափայլի քո աջին: 

Տուն ես դարձել, էլ ի՞նչ տրտունջ,  

քոնն է այստեղ ամեն բան, 

Դարձիր նորից տանուտերը,  

տնտեսը և պահապան: 

 



 
 

Տնտես եղիր՝ ո՛չ անիրավ, հավատարիմ Սուրբ Այգուն, 

Երկու սրտով չծառայես մամոնային և Աստծուն: 

Որպես անմեղ լուսո որդի իմաստնության գործերով, 

Հեռու վանիր ախտահարված հոգին պատված խավարով: 

Արդարության կոչնակները հնչեցրու անդադրում, 

Աստծո հանդեպ երկյուղալից, քեզ նմանին՝ հարգանքով: 

Գթած սրտով, ազնիվ հոգով, սիրո հրով անվախճան, 

Մի՛ անտեսիր թե՛ աղքատին, թե՛ տնանկին հոգեջան: 

Գգվիր նրան սիրատոչոր  

Որպես պատկեր սեփական, 

Նմանությամբ աստվածային,  

Գորովանքով հայրական: 

Հայացքդ պարզ, հույսդ վճիտ, 

Հավատքդ ջերմ, անսասան, 

Դեպի խոստումն աստվածային՝ 

Սպասումով Գալստյան: 

 

Դարպասները սրտիդ բացիր 

Լայնահուն և անպարան, 

Ծաղկազարդված թող մուտք գործի,  

Սիրո Արքան՝ անվարան: 

Ձիթենիով, ուռենիով, 

Ծաղիկներով երփներանգ, 

Հոգիդ դառնա Ովսաննայի 

Եվ օրհնության արձագանք: 



 
 

 

Ճանապարհը Գեթսեմանի 

Եվ համբույրը դավաճան, 

Մշտամնա լինելու են 

Ուղեկից քո գոյության: 

Հնուց հայտնի պատմություն է՝ 

Ճշմարիտ և իրական, 

Քեզ դավում է քո սիրելին՝ 

Մտերիմն ու բարեկամ: 

 

Խաչի ճամփան հավերժական 

Տառապանքի ու սիրո, 

Քեզ վիճակված կյանքն է, ավա՜ղ, 

դեպի բարձրունք սրբացնող: 

Քո ընթացքը անմահության՝ 

Վերասլաց հաղթության,  

Մեղքի, մահվան զգետնումն է 

Եվ տեսիլքը ՀԱՐՈՒԹՅԱՆ: 

